
A K T U A L

StrateMi geosiyasi rəqabət və 
hərbi qarşıdurmalar

I MƏQALƏ

Dünya yeni böhrana doğru
İndi dünya müxtəlif regionlarda möv-

cud olan hərbi toqquşmaları həyəcanla 
izləyir. Şərqi Avropada Rusiya-Ukrayna, 
Yaxın Şərqdə İsrail-Fələstin və son zaman-
lar İsrail-İran, Asiyada Hindistan-Pakistan 
münaqişələri fərqli dinamikada davam 
edir. Lakin onların birlikdə dünya üçün 
ciddi təhlükə yaratdığını deyirlər. Xüsu-
silə, İsrail-İran və Rusiya-Ukrayna hərbi 
toqquşmaları sanki geniş miqyasda insan-
lara gələcəklə bağlı qorxu yaratmışdır. 

Ancaq bu proseslərin geosiyasi qiy-
mətləndirilməsi ilə adi səviyyədə qavranıl-
ması arasında fərqlər vardır. Strateqlər və 
analitiklər mövcud vəziyyəti nəzəri geosi-
yasi yanaşma əsasında anlamağa çalışırlar. 
Maraqlıdır ki, bunun üçün klassik anlayış-
lardan çox, müasir elmlərdə yaranmış an-
layışlardan istifadə edirlər. 

Məsələn, “qeyri-xəttilik”, “asimmet-
riklik”, “xaotik dinamika”, “turbulent-
lik”, “mürəkkəblik”, “dayanıqsızlıq” və s. 
Bu cür anlayışlardan istifadənin mövcud 
vəiyyəti adekvat dərk etməyə imkan ver-
diyi haqqında birmənalı fikir bildirmək 
çətindir. Ancaq reallıqdır ki, artıq əvvəlki 
mərhələlərdə istifadə olunan anlayışlarla 
XX, əsrin geosiyasi dinamikasını xarak-
terizə etmirlər. Onda məntiqi olaraq belə 
alınır ki, məsələn, İsrail-İran hərbi toqquş-
masının nəzəri geosiyasi dərkinə klassik 
anlayışlar prizmasında baxmaq özünü al-
datmaqdır. Başqa münaqişəli vəziyyətləri 
də nəzər alsaq, ümumiyyətlə, dünya miq-
yasında geosiyasi mənzərəni necə xarak-
terizə etmək olar ki, oradan konkret hərbi 
toqquşma “məkanlarına elmi yüklənmək” 
mümkün olsun? İndi əksər analitikin isti-
fadə etdiyi bir terminin prizmasında qlobal 
geosiyasətin dinamikasına baxaq. 

 Asinxron çoxqütblülük
“Asinxronluq” burada dünyanın böyük 

güclərinin nüfuz dərəcəsinin fərqliliyi ilə 
yanaşı, onlar arasındakı münasibətlərin 
ziddiyyətliliyini ifadə edir. Bundan başqa, 
asinxronluq həmin güclü dairələrin dün-
yanın digər kəsiminə münasibətlərinin də 
təzadlı olduğuna işarədir. Bu anlam çərçi-
vəsində müasir qlobal geosiyasi mənzərə 
dayanıqsız və kəskin qarşıdurmalar mey-
danını xatırladır. İndi həmin mənzərəni 
əsasən üç toqquşma məkanı formalaşdırır: 
Rusiya-Ukrayna müharibəsi, İsrail-İran və 
Hindistan-Pakistan toqquşması. Hələlik 
diplomatik üsulla bu münaqişə nisbi sabit 
vəziyyətdədir, lakin istənilən an yenidən 
alovlana bilər. Bunun təsdiqlərindən biri 
kimi son olaraq Pakistan–Əfqanıstan sər-
hədində hərbi toqquşmanın baş verdiyi 
haqqında informasiyanı xatırlamaq olar. 

Eyni zamanda, mövcud toqquşmaların 
fonunda bir neçə həssas məkanlar vardır. 
Məsələn, Rusiya-Qazaxıstan sərhədi və ya 
Qırğızıstan-Əfqanıstan-Pakistan-Hindis-
tan-Çin “beşbucağı” və s. 

Bütün bunların prizmasında hazırda 
aktiv fazada olan toqquşmaları geosiyasi 
kontekstdə necə qiymətləndirmək olar?

Rusiya±Ukrayna müharibəsi
Artıq aydındır ki, bu müharibə hələ 

uzun sürəcək. Tərəflər bir-birini gücdən sal-
maqda davam edəcəklər. Ukrayna Rusiyaya 
qarşı keçirdiyi və dünyada əks-səda yaradan 
son hərbi əməliyyatdan sonra, hərbi aktivlik 
başqa formaya keçmişdir. Bəlkə də müəy-
yən dairələrin gözlədiyi kəskin savaş sse-
nariləri alınmadı. Ancaq Ukrayna tərəfinin 
tətbiq etdiyi qarşı tərəfin infrastrukturunu 
havadan zərbələrlə sarsıtmaq metodu böyük 
maraq yaratmışdır. İndi Rusiyanın analoji 
fəaliyyətə hazırlaşdığı haqqında informa-
siyalar alınır. Deməli, Rusiya-Ukrayna cə-
bhəsində fəallığın nisbi azalması əslində, 
bir müddət sonra yeni gərginliyə hazırlıq 
təsiri bağışlayır. Bunun fonunda İsrail-İran 
toqquşması çox düşündürücüdür.

İsrail±İran: qarşılıqlı  
hərbi zərbələr

Bu prosesin ümumi məntiqinə baxanda 
daha geniş miqyas və hərbi gücdə Ukray-

nanın Rusiyaya tətbiq etdiyi üsulu görü-
rük. Dronların başqa ölkəyə pikaplarda və 
yük maşınlarında daxil edilməsi, onların 
geniş əraziyə yayılması, kəşfiyyatın dəqiq 
ünvanlarla çox gizli işləməsi və əsasən 
strateji hərbi obyektlərin hədəfə alınması 
oxşar ssenari təsiri bağışlayır. Lakin İsrai-
lin məqsədi daha dərin və geniş məqamları 
əhatə edir. Tel-Əviv İranın nüvə hazırla-
maq potensialını tamamən məhv etmək 
məqsədini qarşıya qoymuşdur. Rusiyaya 
qarşı belə bir məqsəd qoyulmur. Hindis-
tan-Pakistan toqquşmasında da nüvə po-
tensialını məhv etməkdən söhbət getmir. 
Deməli, elə bir siyasi və geosiyasi məqam 
vardır ki, İsrail-İran toqquşmasının mahiy-
yətini fərqli edir. 

Aydın olur ki, nüvə silahına malik olan 
dövlətlərin böyük əksəriyyəti İranın da hə-
min silahlara malik olmasını arzulamırlar. 
Burada Çinin nə düşündüyü bizə tam aydın 
deyildir. Ancaq Pekinin Tehranı dəstəklə-
diyi haqqında informasiyalar yayılır. Lakin 
İsrail rəhbərliyinin Qərbdə nüvə gücü olan 
dövlətlərin başçıları ilə müzakirələrindən 
bir ümumi nəticə çıxır – onların hamısı 
İrana “məsləhət” görürlər ki, nüvə silahı 
hazırlamaq planlarından əl çəksin və ABŞ 
ilə danışıqları davam etdirsin. Bunların fo-
nunda İsrail-Fələstin qarşıdurması “xırda 
məsələ” kimi görünür.

İndi vurğuladığımız məqamları geosi-
yasi kontekstdə ümumiləşdirə bilərik. 

Ənənəvi hegemonluğun 
saxlanması

Bir qrup dövlət əsrlərdir ki, özləri üçün 
təmin etdikləri geosiyasi hegemonluğu 
saxlamaq uğrunda ciddi savaşa girişmiş-
lər. Onlar əsasən Qərb dövlətləridirlər. 
Başda ABŞ olmaqla həmin dairələr Çin 
və Rusiyanın qlobal rolunu özləri bildiyi 
kimi müəyyən etməyə çalışırlar. İranı isə 
qətiyyən öz sıralarında görmək istəmirlər. 
Bu prosesə Rusiya hələ ciddi müqavimət 
göstərə bilmir. Türkiyə o səviyyədə güc-
lənməmişdir. Çin isə hələ aktiv müqavimət 
üsuluna keçməmişdir. Bəlkə də uğurlu ola 
biləcəyinə əmin deyildir. 

Fakt ondan ibarətdir ki, başda ABŞ ol-
maqla müəyyən güclü dairələr diplomatiya 
ilə sərt güc tətbiqini növbələyərək istədik-
lərinə nail olmağa çalışırlar. Bu cür yanaş-
ma xeyli dərəcədə Henri Kissincerin rea-
lizmlə idealizmi, yumşaq güclə sərt gücü 
sintez etməyi nəzərdə tutan yanaşmasının 
təsdiqi kimi görünür. 

Yekun mənzərə isə daha qeyri-müəy-
yən görünür. Qlobal miqyasda strateji 
rəqabət hərbi toqquşma mərhələsinə keç-
məkdədir. Bu tendensiyanın əhatə dairəsi 
genişlənir və daha dağıdıcı xarakter alır. 
Mümkündür ki, belə bir şəraitdə dünya 
təhlükəsizlik sistemi tamamilə çöksün və 
qlobal nizamın formalaşmasına olan ümid-
lər puç olsun. Eyni zamanda, burada bir 
sıra faktorlar vardır ki, onların kompleks 
təsiri situasiyanı kəskin dəyişə bilər. Bəşə-
riyyət tam ümidsiz deyildir.

 Məsələnin kökü onunla bağlıdır ki, ən 
qüdrətli hərbi gücə malik dövlət, dövlətlər 
qrupu və hətta alyanslar XX, əsrdə ənənəvi 
hegemonluqlarını saxlamaqda ciddi prob-
lemlərlə üzləşə bilərlər və indi üzləşirlər 
də. Hazırda Amerikanın olduqca qüdrətli 
hərbi gücə malik obrazı geniş yayılsa da, 
dərindən aparılan analizlər və XX, əsrin 
geosiyasi özəllikləri real vəziyyətin daha 
geniş kontekstə malik olduğu gerçəkliyi-
ni ortaya qoyur. Bu prizmada indi Rusiya, 
Ukrayna və ya İranın acizlik kimi görünən 
durumları aldadıcı ola bilər. Belə bir tezisi 
əsaslandırmaq üçün arqumentlər vardırmı? 

Çoxqütblülük şəraitində  
gücün paylanması

İndi strateqlər əmindirlər ki, bütövlük-
də dünyanın qəbul etdiyi “ən böyük güc” 
anlayışı yoxdur. Bu vəziyyəti geosiyasi 
çoxqütblülük yaratmışdır. Buna görə də, 
Amerikanın XX, əsrin üçüncü onilliyin-
də qeyd-şərtsiz yeganə ən qüdrətli hərbi 
güc olması və bu əsasda dünyanı yenidən 
“geosiyasi dizayn” etmək imkanına malik 
olması tezisi əsaslı görünmür. Bu məqam-
da doğrudan da dünya miqyasında maraqlı 

situasiya yaranmışdır. 
Tədqiqatçılar onun başlanğıcını XX 

əsrin 70-ci illərində beynəlxalq müna-
sibətlərin neorealist təliminin görkəmli 
nümayəndəsi, amerikalı Kennet Uoltsun 
“çoxqütblülük” anlayışını daxil etməsi 
ilə əlaqələndirirlər. Neorealistlərə görə, 
beynəlxalq arenada dövlətin davranışını 
onun maraqlarından çox mövcud dünya 
nizamının strukturu müəyyən edir. Məhz 
dünya düzəninin struktur özəlliyi istənilən 
dövlətin maraqları və strategiyalarının sər-
hədlərini formalaşdırır. Geosiyasi güc isə 
struktur vahidi kimi böyük fövqəldövlətlər 
arasında güc potensiallarının paylanması 
əsasında yaranır. 

Bu məntiqlə çoxqütblülük bir neçə 
böyük dövlətin və ya onların alyansları-
nın güclərinin təmərküzləşməsini ifadə 
edir. Həmin səbəbdən geosiyasi struktu-
run çoxqütblü olması maksimum dərəcədə 
strateji müxtəliflik (“variativlik”) əmələ 
gətirir. Belə alınır ki, çoxqütblülük şərai-
tində real olanı bir gücün hegemonluğu ilə 
deyil, bir neçə böyük dövlətlər arasında 
güclərin paylanması ilə bağlıdır. Bu da hər 
hansı dövlət üçün hərbi qüdrətin həlledici 
olmadığı nəticəsini çıxarmağa əsas verir.

Müasir dünyanın geosiyasi mənzərəsi-
nin ən maraqlı aspekti həmin məqamdan 
başlayır. Konkret olaraq, XX, əsrdə “güc-
lü fövqəldövlət kimdir?” sualı cavab tələb 
edir. Və yaxud “ən qüdrətli hərbi gücə ma-
lik dövlət dünya hegemonluğunu qalıcı və 
uzun müddətə təmin edə bilərmi?” kimi 
suallar ritorik deyildir. 

Məsələn, yüksək hərbi texnologiyalara 
malik olan ABŞ, Çin və ya İsrail başqala-
rına öz maraqlarını hansı səviyyəyə qədər 
diqtə edə bilərlər? Bu baxımdan ABŞ-İs-
rail alyansı İranı (və ya başqa orta hərbi 
güc olan dövləti) tam məğlub edə bilərmi? 
Dünyanın çoxqütblü modeli bu sualla-
ra birmənalı müsbət cavab verməyə əsas 
yaratmır. Buna görə də yuxarıda qoyulan 
suallara substantiv aspektdə tutarlı cavab 
tapmağa ehtiyac yaranmışdır.

XXI əsrdə kim güclüdür?
Neorealistlər XX əsrdə hesab edirdilər 

ki, dövlətin əsas gücü hərbi qüdrətindədir. 
Lakin iqtisadiyyat və insan kapitalının in-
kişafı kimi faktorların dövlətin fəaliyyətin-
də təsirlərinin yüksəlməsi ilə gerçək güc 
anlamı da dəyişməyə başladı. Güclü hərbi 
potensiala malik olan SSRİ-nin dağılması 
bu baxımdan dünya üçün bir nümunə oldu. 
Sovetlərin iqtisadi aspektdə başqa fövqəl 
hərbi güclərdən xeyli geridə qalması onu 
sonunda sıradan çıxardı. Ayrıca, SSRİ-də 
insan kapitalı sırf ideoloji kontekstdə dərk 
edilirdi. Hətta bir sıra dönəmlərdə kommu-
nist olmayan cəmiyyət üçün insan sayıl-
mırdı. 

Deməli, dövlətin real gücü iqtisadi im-
kanları və insan resursları ilə sıx bağlıdır. 
İnsanın inkişaf resursları geniş olmayan 
dövlət yekunda əsl güclü dövlət ola bilmir. 
Bu bağlılıqda dövlətin müxtəlif sahələr 
üzrə təhlükəsizliyi məsələsi birbaşa milli 
təhlükəsizliyin tərkib hissələri kimi çıxış 
edir. O halda dövlətin milli təhlükəsizli-
yini yalnız hərbi qüdrət təmin etmir. Hər 
şeydən öncə, insan kapitalı, insan resursu 
nəzərə alınmalıdır. Bu istiqamətdə fikir-
lərə davam etsək, belə qənaət ala bilərik 
ki, dövlətin enerji resursu olduqca böyük 
əhəmiyyət daşıyır. 

Beləliklə, birincisi, XX, əsrdə döv-
lətin gücü yalnız hərbi qüdrətlə məhdud-
laşa bilməz, ikincisi, insan kapitalı və ya 
insan resursu daha böyük əhəmiyyət da-
şıyır, üçüncüsü, dövlətin enerji resursları 
təhlükəsizliyin təmini baxımından strateji 
əhəmiyyət kəsb edir, dördüncüsü, enerji 
təhlükəsizliyi milli təhlükəsizliyin başlıca 
faktoruna çevrilir. 

Belə bir mənzərə indi müşahidə edilən 
geosiyasi toqquşmalara fərqli bucaq al-
tında baxmağa imkan verir. Bunu müasir 
mərhələdə “strateji geosiyasi rəqabət” ifa-
dəsinin məna çalarlarından da görmək olar.

(ardı var)

F�zuli QU R B A N O V ,  
XQ-QiQ aQalitiNi,  

IəlsəIə HlPləri GRNtRru

Bəzən tarixin bir günü sükutla keçir, adını təqvimdə görsək də, onun 
mənasına varmırıq. Amma bəzən də bir gün özü ilə bütöv bir fəlsəfə gətirir, 
xalqın yaddaşına, dövlətin ruhuna hopur. 18 iyun Azərbaycan üçün məhz belə 
bir günlərdən biridir. İnsanın layiq olduğu dəyəri, hüququnu, azadlığını və 
dövlətin bu hüquqlara yanaşmasını göstərən, cəmiyyətdə həmrəyliyi nümayiş 
etdirən bir gündür.

Azərbaycanın müasir siyasi və hüquqi 
sistemində insan hüquqları təkcə bir prinsip 
deyil, bir yol xəritəsi, bir mövqedir. “İnsanı 
yaşat ki, dövlət yaşasın” - fəlsəfəsi təkcə şüar 
deyil, Azərbaycanın dövlətçilik ideologiya-
sının mayasıdır. Bu fəlsəfə dövlət idarəçili-
yinə, qanunvericilik proseslərinə, sosial si-
yasətə və beynəlxalq münasibətlərə qədər hər 
sahəyə sirayət edib.

1998-ci il bu baxımdan dönüş nöqtə-
si oldu. hmummilli lider Heydər Əliyevin 
imzaladığı “İnsan və vətəndaş hüquqlarının 
təmin edilməsi sahəsində tədbirlər haqqın-
da” Fərman və həmin il təsdiqlənən “İnsan 
hüquqlarının müdafiəsinə dair Dövlət Proq-
ramı” hüququ dövlətin təməl prinsiplərindən 
birinə çevirdi. Bu proqram təkcə normativ 
sənəd deyildi. Bu, hüquqa dəyər verən vətən-
daş cəmiyyəti qurmaq istəyinin ideoloji əsa-
sına çevrildi. Hüquqi islahatlar, beynəlxalq 
konvensiyalara qoşulmaq, vətəndaşların 
hüquqi maarifləndirilməsi, hüquq institutları-
nın müasirləşdirilməsi istiqamətində mühüm 
addımlar məhz bu illərdə atıldı.

Azərbaycan hüquq sahəsindəki islahat-
ları sistemli şəkildə davam etdirdi. 2001-
ci ildə “İnsan Hüquqları üzrə Müvəkkil 
haqqında” Konstitusiya Qanununun qəbul 
olunması və 2002-ci ildə Ombudsman tə-
sisatının yaradılması insanla dövlət arasın-
da yeni ünsiyyət körpüsü saldı. Bu barə-
də XQ-yə danışan hüquqşünas Samir  
Osmanlı bu təsisatın təkcə şikayətləri din-
ləmək üçün deyil, həm də vətəndaşın səsi-
ni dövlətin qulağına çatdırmaq, susanların 
adından danışmaq, görünməyən haqsızlıq-
ları üzə çıxarmaq, vətəndaşı qorumaq üçün 
yaradıldığını vurğuladı: “Bu gün Ombuds- 
man – hüququn səsi, ədalətin tərəfdarı kimi 
çıxış edir. Azadlıqdan məhrumetmə yerlərinə 
baş çəkməsi, işgəncələrə qarşı mübarizə apar-
ması, sosial müdafiəyə ehtiyacı olan qrupla-
rın hüquqlarının qorunması, informasiya əldə 
etmək azadlığının təmin olunması – bütün 
bunlar ombudsmanın gündəlik fəaliyyətinin 
bir parçasıdır. Bu fəaliyyət vətəndaşla döv-
lət arasında etimadı, inamı və hüquqi ədalətə 
bağlılığı artırır”.

2006-cı ildə Prezident İlham Əliyevin 
imzaladığı “İnsan hüquqlarının müdafiəsi 
üzrə Milli Fəaliyyət Planı” hüquqi dövlət 
quruculuğunda yeni mərhələnin başlanğıcını 
qoydu. Bu plan insan hüquqlarının müdafiə-
sini dövlət siyasətinin ayrılmaz hissəsi kimi 
müəyyənləşdirdi. Vətəndaş cəmiyyətinin 
inkişafı, hüquqi maarifləndirmənin güclən-
dirilməsi, məhkəmə sisteminin təkmilləşdi-
rilməsi, idarəetmədə şə൵aflığın artırılması bu 
sənədin əsas istiqamətləri idi.

2007-ci ildən isə 18 iyun Azərbaycanda 
İnsan Hüquqları Günü kimi rəsmi şəkildə 
qeyd olunmağa başlandı. Hər il bu tarix ət-
rafında keçirilən “İnsan Hüquqları Aylığı” 

hüququn cəmiyyətin həyatına daha dərin si-
rayət etməsi üçün geniş tədbirlər, maariflən-
dirici layihələr və ictimai dialoqların başlan-
ğıcı oldu. 2011-ci ildə qəbul edilən yeni Milli 
Fəaliyyət Proqramı bu çərçivəni daha da ge-
nişləndirdi. Xüsusilə qadınlar, uşaqlar, əlillər, 
qaçqın və məcburi köçkünlər kimi əhalinin 
həssas qruplarının hüquqlarının müdafiəsinə 
dair konkret tədbirlər nəzərdə tutuldu. Bu 

yanaşma bir daha sübut etdi ki, insan hüquq-
ları yalnız kağız üzərində deyil, real həyatda, 
gündəlik münasibətlərdə və sosial siyasətdə 
əks olunur.

“Azərbaycanın insan hüquqları siyasəti 
beynəlxalq əməkdaşlıqla sıx şəkildə bağ-
lıdır. 1998-ci ildə BMT ilə imzalanmış 
birgə layihə haqqında Memorandum, Av-
ropa Şurası və ATƏT kimi beynəlxalq qu-
rumlarla əməkdaşlıq, insan hüquqları üzrə 
hesabatlılıq və monitorinq sistemlərinin 
təkmilləşdirilməsi ölkəmizin bu sahədə-
ki qlobal yanaşmasının tərkib hissəsidir. 
2017-ci ildə penitensiar sahədə qəbul edilən 
fərmanla cəza siyasətinin humanistləşdiril-
məsi, azadlıqdan məhrumetmə tədbirlərinin 
alternativ variantlarla əvəzlənməsi hüquqi 
islahatların insan mərkəzli xarakter daşı-
dığını göstərdi. Ədalətli cəza sistemi təkcə 
cəzanın tətbiqi deyil, həm də reabilitasiya 
və sosial reinteqrasiya məqsədi güdür” – 
deyən S.Osmanlı qeyd etdi ki, bu gün Azər-
baycanın hüquqi sistemi insan hüquqlarının 
müdafiəsi üçün həm milli, həm də beynəlxalq 
standartlara cavab verən baza ilə təmin olu-
nub: “Ancaq hüquq yalnız qanunlar məc-
musu deyil – hüquqi düşüncədir, əxlaqdır, 
vətəndaş məsuliyyəti və ləyaqətdir. Hüquq 
bizə təkcə danışmaq azadlığını yox, haqsız-
lığa qarşı danışmaq məsuliyyətini də verir. 

Hüquq düşünmək haqqı ilə yanaşı, vicdanla 
davranmaq və başqasının haqqına toxunma-
maq borcunu da doğurur”.

Hüquqşünas sonda onu da bildirdi ki, 
hüququn qorunduğu, azadlıqların təmin 
olunduğu bir cəmiyyət həm sabit, həm güclü, 
həm də ləyaqətli cəmiyyətdir: “18 iyun bizi 
bu həqiqətlə üzləşdirir. Güclü dövlət – vətən-
daşının hüquqlarını tanıyan, onu qoruyan, 
onun yanında olan dövlətdir. Azərbaycan bu 
anlayışı illər ərzində praktikaya çevirmiş və 
hüququn səsini dövlət idarəçiliyinin hər qa-
tında eşidilən çağırışa çevirmişdir”.

Bəli, İnsan Hüquqları Günü, sadəcə 
bir tarix deyil. O, azad cəmiyyətin, hüquqi 
dövlətin və ləyaqətli həyatın simvoludur. 
O, insan üçün yaradılan dövlət modelinin, 
hüququn səsinin və Ali ədalətin nəfəsinin ça-
ğırışıdır.

18 iyun Azərbaycanda İnsan Hüquqları Günüdür

Dövlət ədalətlə, cəmiyyət 
ləyaqətlə yüksəlir

Əsir və itkin düşmüş, girov götürülmüş 
vətəndaşlarla əlaqədar Dövlət Komissiyasının 

MƏLUMATI
Beynəlxalq humanitar hüquq norma-

larına uyğun olaraq, Əsir və itkin düşmüş, 
girov götürülmüş vətəndaşlarla əlaqədar 
Dövlət Komissiyası (Dövlət Komissiyası) 
Ermənistanın Azərbaycana qarşı hərbi təca-
vüzü nəticəsində əsir və girov götürülmüş 
vətəndaşların azad edilməsi, itkin düşmüş 
şəxslərin axtarışı sahəsində Beynəlxalq 
Qızıl Xaç Komitəsinin (BQXK) Azərbay-
can Respublikasındakı Nümayəndəliyi ilə 
əməkdaşlıq çərçivəsində fəaliyyət göstər-
mişdir.

Münaqişənin əvvəlindən etibarən 
əsir-girov götürülmüş vətəndaşların və itkin 
şəxslərin ailə üzvləri hər iki qurum tərəfin-
dən qəbul edilmiş, onların müraciətləri və 
qaldırdığı məsələlərə baxılmış, zəruri təd-
birlər görülmüş, siyahıların dəqiqləşdiril-
məsi və informasiya mübadiləsi aparılmış, 
ailələrə, o cümlədən əsir-girovluqdan azad 
edilmiş şəxslərə sosial və psixoloji dəstək 
göstərilmişdir.

BQXK-nın Azərbaycandakı Nümayən-
dəliyinin ölkəmizdə fəaliyyətini yaxın 
vaxtlarda dayandırması ilə bağlı itkin düş-
müş vətəndaşların ailələrinin diqqətinə çat-
dırırıq ki, itkin düşmüş vətəndaşlarımızın 
taleyinin müəyyən edilməsi üçün Dövlət 

Komissiyası və aidiyyəti dövlət qurumları 
tərəfindən təxirəsalınmaz zəruri tədbirlər 
görülür, o cümlədən işğaldan azad edilmiş 
ərazilərdə axtarış, qazıntı və ekshumasiya 
işləri, aşkarlanmış meyit qalıqlarının ey-
niləşdirilməsi və şəxsiyyəti müəyyən edil-
miş itkin-şəhidlərin nəşlərinin ailələrinə 
təhvil verilməsi işi bundan sonra da intensiv 
aparılacaqdır.

Bildiririk ki, Dövlət Komissiyasının 
İşçi qrupu tərəfindən hər zaman olduğu 
kimi, vətəndaşların müraciətlərinə baxılır, 
onlarla gündəlik təmaslar və İşçi qrupunda 
qəbullar davam etdirilir.

İtkin düşmüş yaxınları ilə bağlı mə-
lumatların alınması, həmçinin onlara dair 
müvafiq materialların, ərizə və müraciətlə-
rin təqdim edilməsi üçün vətəndaşlar info#
human.gov.az elektron poçt ünvanı, 010-
232-33-77 mobil telefon nömrəsi və 81-61 
qaynar xəttindən istifadə etməklə İşçi qrupu 
ilə əlaqə saxlaya bilərlər. 

Dövlət Komissiyasının İşçi qrupu Bakı 
şəhəri, Yasamal rayonu, İsmayıl bəy Qutqa-
şınlı küçəsi, 1 ünvanında yerləşir. 

